
O s pasados dias 4 e 5 de maio de 1992, e cunha nu-
trida asistencia de empregados publicos, discorreu
nas instalacions da EGAP un Seminario sobre relacions la-
borais colectivas na funcion piiblica, no que se presenta-
ron catro relatorios referidos & negociacién colectiva. Os
relatores, nas stias respectivas intervencions, analizaron
as cuestions mais conflictivas e de mais actualidade xur-
didas 6 abeiro da entrada en vigor das leis 9/1987 e
7/1990, asi como da practica negociadora na adminis-
tracién comunitaria galega.

A primeira intervencién correspondeu 6 prof. MAR-
TiNEZ GIRON, catedratico de Dereito do Traballo e
da Seguridade Social da Universidade da Corufia, que
abordou o tema da “Negociacion colectiva na funcién
publica de Galicia”. Entendendo que a fixacion das ba-
ses do réxime estatutario dos funcionarios é competen-
cia exclusiva do Estado, actualizada no caso da nego-
ciacion colectiva no capitulo III da Lei 9/1987, do 12 de
Xuno, sobre 6rganos de representacion, determinacién
das condicions de traballo e participacién do persoal 6
servicio das Administracioéns Pablicas, profundamente



reformado pola Lei 7/1990, do 20 de xullo, o obxecto de
estudio do relatorio non € sen6n dos pactos estipulados
entre a Administraciéon autonémica galega e as organi-
zacions sindicais representativas dos seus funcionarios.
Dunha anélise dos asinados, o relator concluiu que a ne-
gociacion colectiva ten tres trazos fundamentais: a) o
feito de tratarse dun fendémeno recente, b) marxinal na
sua orixe, e ¢) relativamente consolidado.

a) A caracteristica de fendmeno recente que posie a ne-
gociacion colectiva da funcién piblica auton6émica ga-
lega débese a que non € antes de 1988 cando se obtén o
primeiro acordo entre a Administracion e os seus em-
pregados publicos, asinado polo daquela Conselleiro da
Presidencia e Administracién Pablica, Sr. Gonzalez Ma-
rifias, e as centrais sindicais UXT, CC.0O., CSIF, CXTG
e INTG, no 7 de setembro de 1988. Amais de recente, é
un fenémeno serodio, pois noutras administraciéns au-
tonomicas —caso do Pais Vasco-, os primeiros pactos da-
tan de moito antes. Foi a promulgacién de diversas leis
estatais e comunitarias no periodo entre 1985 e 1988 o
desencadeante da stia aparicién, en concreto as leis
4/1988, do 26 de maio, da Funci6n Publica de Galicia,
a 9/1987, xa citada, ou a 11/198S (organica) de liber-
dade sindical, do 2 de agosto.

b) A negociacién colectiva referida é marxinal na siia
orixe, en primeiro lugar, polo feito de se tratar dun prin-
cipio dun feito que sucedia & marxe da lexislacién re-
guladora da negociacion colectiva dos funcionarios. Nes-
te sentido, v.gr., o Acordo do 7 de setembro de 1988 en-
dexamais foi publicado no DOG. Por outra banda, ta-
mén se reflicte esta marxinalidade no seu contido, co-
mo se pon de manifesto no segundo gran acordo, o
“Acordo sobre materias da funcién publica” —asinado en
Santiago o 19 de xufio de 1990 entre a Xunta e as cen-
trais sindicais UXT, CC.00., CXTG e INTG, ainda vi-
xente- que excedia o permitido pola Lei 9/1987 na sta
redaccion orixinaria en temas como permiti-la negocia-
cion de incrementos retributivos, regula-lo deber de ne-
gociar da Xunta cos sindicatos e mitiga-la imposicién
unilateral das condicions de traballo pola Administra-
cion nos casos de desacordo 6 incorpora-la posibilidade
de nomear un mediador. Sen embargo, esta marxinali-
dade da lei non € un fenémeno estrafio, xa que na ne-

gociacion colectiva laboral existiu sempre xunto coa “le-
gal”, e tamén na dos funcionarios, como sucedia, v.gr.,
con calquera negociacién anterior 4 entrada en vigor da
Lei 30/1984, de Medidas de Reforma da Funcién Pabli-
ca. Esta caracteristica de acordos “4 marxe da lei” non
quere dicir que sexan contra legem, pois son perfecta-
mente conformes a dereito, como o proba o feito do seu
alto grao de eficacia. Neste sentido, o terceiro gran acor-
do, asinado en Santiago o 20 de outubro de 1990 entre
a Administracién Autonémica e as centrais sindicais UXT,
CC.00., CXTG e CSIF, tamén 4 marxe da lei entre ou-
tros datos por non ser publicado no DOG, vén sendo es-
crupulosamente cumprido pola Xunta de Galicia. Por
maior abastanza, este terceiro acordo contén unha cliu-
sula rescisoria por parte da Administracién no caso de
incumprimento sindical do pactado.

¢) A relativa consolidacion é a terceira nota, a xuizo do
relator, caracterizadora da negociacién colectiva na fun-
cion publica da Xunta de Galicia. Isto é predicable tan-
to desde un punto de vista factico, polo feito de que da
proliferacion das negociaciéns vai xermolando un cos-
tume negociador, como desde un punto de vista xuri-
dico, xa que € de destacar unha aproximacién dos acor-
dos 0s preceptos legais. Exemplo desta tendencia é o
acordo marco do 19 de xullo de 1990, que regula “o exer-
cicio 6 dereito & negociacién colectiva do persoal 6 ser-
vicio da Xunta de Galicia”, dunha legalidade inobxec-
table. Este proceso de axuste 4 legalidade prodicese tan-
to a nivel da Mesa Xeral de Negociacién —do cal é exem-
plo a resolucién da Conselleria de Traballo e Servicios
Sociais do 7 de maio de 1991, pola que se ordena a pu-
blicacion no DOG do acordo do 21 de marzo do mesmo
ano- coma nas Mesas Sectoriais —caso da resolucién da
Conselleria de Sanidade do 19 de decembro de 1991, de
publicidade do acordo do 11 de novembro entre a Me-
sa Sectorial de Sanidade entre a Administracién Auto-
nomica e as centrais CC.0O. e Confederacién Estatal de
Sindicatos Médicos-. En calquera caso, s6 se pode falar
dunha consolidacién relativa, como o reflicte o feito de
que non estea claro se a negociacién colectiva na fun-
cion publica autonémica é de tipo estatico, é dicir, de
nidia separacion entre un momento negociador e outro
de administracion do negociado, ou dindmico, no que



os momentos de negociacion e administracion se sola-
pan e confunden. Afirmou Martinez Girén que, en su-
ma, o modelo definitivo vai depender fundamentalmente
da vontade dos sindicatos.

A parte final da intervencion referiuse as perspecti-
vas de futuro, o cal estd directamente condicionado & re-
cente constitucion das mesas negociadoras xeral e sec-
toriais, feito 6 que alude unha resolucion da Conselle-
ria da Presidencia e Administracion Pablica do 11 de
marzo de 1992. En canto 0s temas posibles de negocia-
cion, compre citar, no que se refire 4 Mesa Xeral, tres
fundamentais: 1) a renegociacién do Acordo do 7 de se-
tembro de 1988, pois a sia alinea VII afirmaba que “o
presente acordo mantera a stia vixencia ata que remate
o mandato das actuais xuntas de persoal”, condicion que
Xa se cumpriu, como proba a resolucion da Xunta Elec-
toral Xeral da Comunidade Autébnoma de Galicia de
11 de xaneiro de 1991, que acordou publica-los resulta-
dos definitivos das eleccions a 6rganos de representa-
cién do persoal funcionario, docente non universitario,
sanitarios locais e persoal das universidades da Comu-
nidade Auténoma de Galicia; 2) a negociacién dun acor-
do similar 6 estatal do 16 de novembro de 1991 entre
a Administracién do Estado e as centrais sindicais UGT,
CC.00., CSIF e ELA-STV, co obxecto de moderniza-la
Administracién e mellora-las condiciéns de traballo, o
cal é predicible non s6 polo caracter mimético que as ve-
ces presenta a negociacion colectiva funcionarial gale-
ga respecto da do Estado, senon tameén polo feito de que
se excluise do devandito acordo estatal a Converxen-
cia Intersindical Galega, por mais que resultaba notorio
cando se negociaba que ela era mais representativa tan-
to para traballadores coma para funcionarios no ambi-
to da Comunidade Auténoma de Galicia. Incluso as ra-
zons de imaxe da Administracion galega perante os seus
administrados poden favorece-la estipulacién dun acor-
do de modernizacién. Por Giltimo, e 3), un terceiro tema
de previsible negociacion é o dos servicios minimos no
caso de folga, materia de certa litixiosidade na nosa Co-
munidade, o que xa levou a declaracion de nulidade dal-
gun decreto, caso do 323/1988, do 9 de decembro, so-
bre normas para asegura-lo mantemento dos servicios
esenciais da Comunidade Autébnoma galega durante a

folga xeral convocada para o 14 de decembro de 1988,
por non apareceren debidamente motivados os servicios
minimos que se fixaban. En canto 4 Orde da Conselle-
ria da Presidencia e Administracién Pablica do 30 de
marzo de 1992, para garanti-los servicios minimos du-
rante a folga xeral convocada en Galicia para o dia 2
de abril de 1992, se ben motiva correctamente os servi-
cios que establece, non foi dictada mediando acordo cos
sindicatos. En definitiva, rematou o relator, o anuncio
de novas convocatorias de folgas xerais para este mes-
mo ano aconsella a negociacién desta materia.

O segundo relator, o prof. BARREIRO GONZALEZ,
catedratico de Dereito do Traballo e da Seguridade
Social da Universidade de Le6n, abordou o tema da “Frus-
tracion da negociacién colectiva dos empregados ptbli-
cos”. Pode producirse a frustracién por mero desacordo
entre as partes respecto dos pactos e acordos que se ten-
tan concluir, e no caso dos acordos, debido 4 esixencia
para a sua validez e eficacia da aprobacion expresa e for-
mal dos 6rganos superiores, por desaprobacién expresa
e formal. En calquera dos dous supostos, asi como no pe-
riodo de cumprimento dos pactos e acordos acadados,
pbdese producir unha situacién de conflicto colectivo.
Polo cal, compre estudia-los remedios que prevé a Lei an-
te situaciéns desta natureza.

Neste sentido, e como primeiro instrumento, com-
pre ter en conta o Convenio n® 151 da OIT, de 1978 —ra-
tificado por Espafia en 1984- sobre a proteccién do de-
reito de sindicacion e os procedementos para determi-
na-las condicions de emprego na Administracién Pa-
blica. No seu art. 8, para a solucién dos conflictos que
xurdan na determinacion das condici6ns de traballo dos
funcionarios, contempla “procedementos independen-
tes e imparciais, tales como a mediacién, a conciliacién
e a arbitraxe, establecidos de xeito que inspiren a con-
fianza dos interesados”. Pola stia banda, o art. 38 da
Lei 9/1987 contempla a mediacién voluntaria “de mu-
tuo acordo”, que “se efectuara conforme 6 procedemento
que regulamentariamente se determine —ainda sen re-
gulamentar- cando non sexa posible chegar a acordo na
negociacion —tamén no caso de que o acordo non se
aprobe polo érgano superior- ou xurdan conflictos no



cumprimento dos acordos ou pactos”. En definitiva, o
remedio mediatorio establécese tanto para os conflictos
econdmicos ou de intereses como xuridicos. A propos-
ta ou propostas do mediador faranse puablicas de inme-
diato, asi como, se € o caso, a oposicioén das partes. No
caso de aceptacion das partes, o acordo alcanzado tera
a mesma validez c6s pactos e acordos, € dicir, no caso
dos acordos sera necesaria a aprobacion do 6rgano su-
perior. Sen prexuizo do dito, hai que ter en conta que os
arts. 3.2.b da Lei 30/1984 e 37.2 da Lei 7/1990 facultan
a Administracion, no caso de frustraciéon da negociacién
colectiva, para establece-las condicions de traballo e em-
prego dos funcionarios publicos.

A seguir, referiuse o relator 6 dereito de folga na fun-
cion publica, 6 seu recofiecemento e réxime xuridico,
partindo da base de que a folga non se contemplou en-
tre o feixe de dereitos dos funcionarios. Neste sentido,
hai un debate doutrinal sobre se a Constitucién o reco-
fiece ou non. Polo que respecta 6s textos internacionais,
estes contémplano en xeral, se ben con limitaciéns. No
dereito interno, a disposicion adicional cuarta do Real
Decreto-Lei 17/1977, do 4 de marzo, sobre relaciéns de
traballo, deu nova redaccién 6 art. 222 do Cédigo Penal:
“seran considerados como reos de sedicion: 12 Os fun-
cionarios publicos, encargados da prestacion de todo xé-
nero de servicios piiblicos ou de reconecida e inapraza-
ble necesidade que, suspendendo a sta actividade, oca-
sionen transtornos 0s mesmos, ou, de calquera xeito, al-
teren a stia regularidade”. A STC 11/1981, do 8 de abril,
facendo referencia a citada clausula, esixiu, para que se
puidese considerar un dolo especifico, “a vontade de sub-
vertir a seguridade do Estado”. Por isto, “o eventual de-
reito de folga dos funcionarios pablicos non esta regu-
lado —e, por conseguinte, tampouco prohibido- polo Re-
al Decreto-Lei 17/1977”, concluiu a sentencia. A lexis-
lacion ordinaria contémplao en ocasions, pero sen su-
ficiente concrecion. Neste sentido, a Lei 30/1984, no seu
art. 31.1 establece sobre réxime disciplinario que “se con-
sideraran como faltas moi graves [...] j) a realizacion de
actos encamifados a coarta-lo libre exercicio do dereito
de folga [...], k) a participacion en folgas, 6s que a tefien
expresamente prohibida pola Lei [...], 1) o incumprimento
da obriga de atende-los servicios esenciais en caso de fol-

ga [...]. Os mesmos supostos repitense no Real Decreto
33/1986, do 10 de xaneiro, polo que se aproba o regu-
lamento de réxime disciplinario dos funcionarios da Ad-
ministracién do Estado. A mesma Lei 30/ 1984, na sta
disposicion adicional décimo segunda, expresa que “os
funcionarios que exerciten o dereito de folga non ad-
quiriran o dereito a percibir nin percibirin as retribu-
cions correspondentes 6 tempo en que permanecesen
nesa situacion, sen que a deduccién de haberes que se
efectue tefia, en ning(in caso, caracter de sancién disci-
plinaria nin afecte 6 réxime respectivo das sias presta-
cidns sociais”. Producese asi o primeiro recofiecemento
legal da folga na funcién publica, ainda que xa antes o
reconecese a xurisprudencia do Tribunal Supremo. Mais
tarde, a STC 99/1987, do 11 de Xumno, expresou que non
era inconstitucional que por lei ordinaria se regulase a
retencion de haberes. Pola stia vez, a Lei Orgénica 6/1985,
do 1 de xullo, do Poder Xudicial, no seu art. 470.2, re-
conécelle o dereito de folga 6 persoal 6 servicio da Ad-
ministracién de Xustiza, é dicir, 6s secretarios xudiciais,
médicos forenses, oficiais, auxiliares e axentes xudiciais,
ademais dos membros dos corpos que por lei se poidan
crear para o auxilio e colaboracién de xuices e tribunais,
€ sempre garantindo o mantemento dos servicios esen-
ciais da Administracién de Xustiza. Tamén a Lei Orga-
nica 11/1985, de Liberdade Sindical, no seu art. 2.2.d
contempla a folga dos funcionarios como manifestacion
do exercicio da saa liberdade sindical. Asemade, tamén
a lei prohibe a folga a determinados funcionarios, nos
ambitos policial, militar e xudicial. E o caso, v.gr., do art.
6.8 da Lei Orgénica 2/1986, do 13 de marzo, de Forzas e
Corpos de Seguridade, ou do art. 470.2 da Lei Organica
do Poder Xudicial, que exclie os xuices do elenco de fun-
cionarios de xustiza que gozan do dereito.

Pero, en xeral, o dereito de folga dos funcionarios pa-
blicos esta falto de regulacién. Como supletoria, e na
medida do posible, vénse utilizando a normativa labo-
ral para este efecto, concretamente o Real Decreto-Lei
17/1977, ainda que hai dificultades. Por exemplo, se ben
os funcionarios directamente e tamén os sindicatos po-
den acorda-la declaracién de folga, € moi dubidoso que
poidan facelo os 6rganos de representacién contempla-
dos no capitulo II da Lei 9/1987, é dicir, os Delegados e



Xuntas de Persoal, xa que, conforme a Lei 7/1990, son
os sindicatos e non estes 6rganos de representacion os
lexitimados para negociaren colectivamente. En canto
4 comunicacién do acordo de folga, non esta moi cla-
ro se se lle debe facer en xeral & Administracién que
vai quedar afectada ou ben 6s departamentos ou centros
concretos, se ben non 4 Autoridade Laboral. O preaviso,
en canto a folga de funcionarios sup6n sempre a dun
servicio publico, deberase axustar 6 art. 4 do Real De-
creto-Lei 17/1977, isto é, con dez dias de antelacion, e
coa publicidade necesaria para os usuarios do servicio
concreto. Polo que respecta 6s servicios minimos, hai
que entender que non tédolos servicios prestados polos
funcionarios son esenciais, a pesar da interpretacion ex-
tensiva que fai o art. 10 do Real Decreto-Lei. A termina-
cién da folga por acordo entre as partes —art. 8.2, inci-
so tltimo: “o pacto que poria fin 4 folga terd a mesma
eficacia que o acordado en convenio colectivo”- hai que
matizalo tamén no sentido de que, no caso dos acordos,
o pacto tera que ser aprobado polo érgano superior. Ca-
be, 0 mesmo que nas folgas laborais, unha arbitraxe obri-
gatoria pola duracion do conflicto, as posicions das par-
tes ou o prexuizo grave da economia nacional, ainda que
tales circunstancias haberan de ser apreciadas dun xei-
to diferente, sendo posible establece-la arbitraxe obri-
gatoria tamén no caso de non mediar prexuizo grave pa-
ra a economia nacional. En canto 6s efectos da folga, ca-
be, como xa se dixo, retenciéon de haberes conforme a
disposicion adicional décimo segunda da Lei 30/1984,
se ben é dubidoso que esta deduccién inclta tamen a
parte proporcional das pagas extraordinarias. O que non
cabe é suspension da obrigacién de cotizacion por par-
te do funcionario e da Administracion, pois a retencion
de haberes ~tamén conforme & disposicion adicional dé-
cimo segunda da Lei 30/1984- non afectara “6 réxime
respectivo das sias prestacions sociais”.

Rematou o prof. Barreiro Gonzélez facendo un xuizo
critico do tema obxecto do seu relatorio, no sentido de
que seria necesaria unha regulacién propia para os fun-
cionarios publicos que non requirise o acollemento a
normativa laboral, pois a funcién puablica e o estatuto
laboral son dous réximes diferentes con dereitos e de-
beres tamén diversos.

C orrespondeulle a terceira intervenciéon do semina-
rio 6 prof. GARATE CASTRO, profesor titular de
Dereito do Traballo e da Seguridade Social da Universi-
dade de Santiago de Compostela, que abordou o tema
“Os suxeitos da negociacion colectiva de empregados
publicos”. Introduciu o seu relatorio a partir do recorie-
cemento da sindicacion para os funcionarios pola Cons-
titucion, o que leva consigo o dereito a participaren na
determinacion das condicions de traballo e, por tanto,
a negociacién colectiva dos sindicatos que os agrupen,
o cal tamén vén corroborado na LOLS, que atribtie este
dereito 4s organizaciéns sindicais en xeral, sen exclu-
sions. Esta circunscribe 6s sindicatos mais representati-
vos e abondo representativos a participacién na deter-
minacion das condiciéns de traballo nas Administra-
cions publicas a través dos oportunos procedementos de
consulta ou negociacion, e as saas secciéns sindicais o
dereito & negociacién colectiva.

Asi pois, a primeira caracteristica do modelo espariol
de negociacién colectiva na funcién publica é a sindica-
lizacién dos suxeitos con capacidade negocial ou de con-
sulta, con exclusién dos representantes unitarios, regu-
lados no capitulo II da Lei 9/1987 (delegados e xuntas
de persoal). Isto xustificase, segundo a opinion de Ga-
rate Castro, no asentamento da negociacién dos fun-
cionarios no dereito a liberdade sindical do art. 28.1
da Constitucién.

Un trazo que caracteriza a concertacién colectiva
no eido da funcién pablica consiste nunha seleccign de
organizacions sindicais que poidan ser parte nos acor-
dos, pactos ou consultas celebradas, en funcién da sta
representatividade, que se mide polo nimero de repre-
sentantes unitarios elixidos entre as candidaturas pre-
sentadas; deste xeito, s6 os sindicatos mais representa-
tivos a nivel estatal ou de Comunidade Auténoma e mai-
los abondo representativos terdn presencia nas mesas de
negociacion, entendéndose que no cémputo da maior
representatividade habera que ter en conta os resultados
acadados no ambito laboral e funcionarial, en tanto que
para a abonda representatividade s6 se terdn en conta
os do ambito funcionarial. Por tanto, pédese produci-lo
paradoxo de que sindicatos con escasa ou nula presen-
cia nun determinado dmbito estean presentes na nego-



ciacion no mesmo, pola circunstancia de seren mais
representativos en funcion dos sufraxios acadados entre
os empregados suxeitos 0 dereito laboral, ou mesmo por
posuiren maior representatividade polo vieiro da irra-
diacién. Asi mesmo, é extremadamente dificil, dado o
feito de que o numero de representantes que se deben
elixir na funcién puablica é moi inferior 6 do sector pri-
vado, que un sindicato que agrupe exclusivamente em-
pregados publicos adquira a condicion de mais repre-
sentativo. En definitiva, o sistema establecido legalmente
favorece as organizaciéns sindicais de caracter xeral, con
actividade preferente no sector laboral, e, en definiti-
va, 0 proceso de concentracion sindical.

Outro trazo atinxente a sindicalizacién dos suxeitos
negociadores vén dado pola lexitimacién para negocia-
ren das seccions sindicais. A Lei de Organos de Repre-
sentaciéon non se refire a elas en absoluto, & diferencia
do que sucede na negociacion colectiva laboral, ex. art.
87 do Estatuto dos Traballadores. Isto débese a prede-
terminacion legal das unidades de negociacién no sec-
tor pablico, que son amplas e rixidas, salvante a posibi-
lidade de constituir mesas sectoriais especificas. Asi,
dificaltanse as posibilidades de exercicio da funcién ne-
gociadora por parte das seccions sindicais. Ende ben,
isto non quere dicir que estas en ningan caso estean le-
xitimadas para negociaren ou seren consultadas, pois o
art. 8.2.b da LOLS establece este dereito das seccions.

O art. 30.2 da Lei de Organos de Representacion (que
ten a cualidade de norma bésica) non deixa dabidas, a
xuizo do relator, sobre a lexitimacion das organizacions
sindicais mais representativas a nivel estatal ou de co-
munidade auténoma ou dos entes sindicais federados
ou confederados a elas (irradiacion) para interviren en
calquera mesa de negociacién que se poida constituir,
sexa xeral ou sectorial. Pero, ademais, os mais represen-
tativos a nivel de comunidade autbnoma gozan dunha
posicién exorbitante do previsto na LOLS, pois mentres
esta lles recofiece capacidade representativa para exer-
ceren no ambito especifico da comunidade autébnoma,
a Lei de Organos de Representacion outorgalle-lo de-
reito a estaren presentes nas mesas de negociacion da
Administracién do Estado.

Tamén teran dereito a participaren na mesa xeral da

Administracion do Estado as organizacions sindicais e
os entes sindicais federados ou confederados a elas que
conseguisen, cando menos, un dez por cento dos dele-
gados ou membros das xuntas de persoal no ambito es-
tatal. Eses mesmos suxeitos terdn dereito, asi mesmo, a
participaren nas mesas sectoriais, con idependencia dos
resultados acadados no eido das mesmas, ademais, por
suposto, dos que acrediten un dez por cento dos repre-
sentantes unitarios no mesmo ambito sectorial.

Hai que ter en conta, dixo o relator, que a norma da
Lei de Organos de Representacioén dedicada a regula-la
composicion das mesas xeral e sectoriais do Estado (art.
31.2) non ten condicién de basica, polo que a compo-
sicibn das mesas autondmicas e da Administracién Lo-
cal se rexerd polo disposto na LOLS e nas normas da LOR
que si tefian a condicion de basicas. Estas dltimas po-
deran estende-la lexitimacion recollida na primeira, pe-
ro non restrinxila. Asi, nas mesas das CC.AA. ou das en-
tidades locais poderéan estar presentes os sindicatos mais
representativos e os que acadasen unha audiencia do dez
por cento no ambito de que se trate, pero non os que a
acreditasen noutra administracién nin noutro sector ou
na mesa xeral da mesma adiministracion.

Non se refire a LOR a representatividade necesaria en-
tre o conxunto dos sindicatos presentes nunha mesa pa-
ra a valida constitucion desta, o que fai pensar se se po-
de aplicar analoxicamente a norma laboral que esixe que
os sindicatos presentes retinan a maioria absoluta dos
representantes unitarios da unidade de negociacién; nin
tampouco a maioria esixida para a valida adopci6n de
acordos, de xeito que non parece se-la absoluta. Si se re-
gula, en cambio, a partir da Lei 7/1990, a incoacién do
proceso e a determinacion das materias obxecto de ne-
gociacién. A incoacién regulase, segundo Garate, dun
xeito desafortunado, pois posterga os sindicatos abon-
do representativos da posibilidade de iniciaren o proce-
so negociador.

Polo que atinxe & Administracion, hai que diferen-
cia-lo 6rgano que pode ser parte da consulta ou nego-
ciacién do seu representante nas mesmas. Tratandose da
negociacion, lexitimase o Goberno e mailos consellos
de goberno das CC.AA. a determina-las instruccions 6s
seus representantes. Pode ser parte a Administracién do



Estado, o ministro para as Administraciéns Pablicas, o
ministro do departamento 6 que estean adscritos os afec-
tados polo convenio que se vai negociar, e, seguindo o
esquema, os seus homologos nas CC.AA. e nas entida-
des locais. O convenio debe, en calquera caso, expresa-
las partes negociadoras, o que non sempre se fai con pre-
cision nin correcciéon.

altimo relator, o prof. GARCiA MURCIA, cate-

dratico de Dereito do Traballo e da Seguridade So-
cial da Universidade de Oviedo, dedicou a stia inter-
vencion 6 “obxecto da negociacién colectiva”. Come-
zou a sua intervencion cunha serie de precisions ter-
minoléxicas, distinguindo entre “funcionario” (persoa
que presta servicios na Administracion en réxime esta-
tutario), “empregado publico” (termo que tamén com-
prende o resto do persoal que presta servicios 4 Admi-
nistracién Puablica, pero que implica unha certa cualifi-
cacion) e “persoal 6 servicio da Administracion Pablica”
(tédolos que presten servicios, ben en réxime adminis-
trativo, ben en réxime laboral). Nas Leis 9/1987 e 7/1990,
a expresion “empregado ptblico” alude, segundo o re-
lator, s6 6s funcionarios.

Referindose brevemente a evolucién normativa, ex-
presou Garcia Murcia que a negociacién colectiva atra-
vesou unha fase de falla de normas, pero nela celebra-
banse acordos informais. Sen prexuizo de disposiciéns
variadas, como a Lei de Medidas de Reforma da Funcion
Puablica, foi a Lei 9/1987, do 12 de xufio, a que superou
este baleiro legal. Nesta lei efecttiase unha triple distin-
cion de vias para participar na determinacién das con-
dicions de traballo: 1) negociacién colectiva, 2) con-
sulta e 3) participacioén institucional. No eixo desta tri-
loxia destaca o papel da consulta, non polo namero de
materias as que afecta nin pola seu caracter decisorio,
senén como instrumento de palia-las deficiencias da ne-
gociacion colectiva. Noutra orde de cousas, distinguese
tamén entre acordos e pactos. Por tltimo, hai materias
excluidas da negociacién e tamén da consulta.

Posteriormente 4 Lei 9/1987, celébrase o Pacto do 6
de abril de 1990 entre a Administracién do Estado, UGT
e CC.0O0. co obxectivo de impulsa-la negociacién co-
lectiva e preparar un novo marco legal dadas as insufi-

ciencias do daquela vixente. O pacto ofrece un amplo
feixe de materias obxecto de negociacién e contén ta-
mén diversas clausulas sobre procedemento de negocia-
¢cién, como o feito de esixir da Administracion a sub-
ministracién de informacién 6s sindicatos negociadores.

Como resultado deste pacto, promdilgase a Lei 7/1 990,
de reforma da 9/1987, na que se fala de “negociacion co-
lectiva” e se elimina a expresion “participacién na de-
terminacién das condiciéns de traballo”. Hai, como re-
sultado do pacto, unha considerable ampliacién das ma-
terias obxecto de negociacion.

Contra a fin de 1991, en novembro, celébrase outro
pacto, de danimo omnicomprensivo, e no que se recolle
o impulso da Lei 7/1990. Contén este pacto un propo-
sito adicional, como é mellora-la prestacidn de servicios
publicos 6s cidadans por medio da negociacién colec-
tiva. O catalogo de materias do pacto de 1991 é moi ex-
tenso, e pode ser dividido en tres grandes grupos: 1)
regras sobre a organizacién e funcionamento da Admi-
nistracion, 2) regras sobre as condiciéns de traballo pro-
piamente ditas, e 3) regras sobre a estructura da nego-
ciacion colectiva e o procedemento de negociacién. £
de salientar asi mesmo unha alinea de criterios inspira-
dores da negociacién funcionarial, que recolle moitos
dos que, a xuizo da doutrina, deberian ser incluidos na-
quela, sinaladamente o de boa fe e o de mellora da efi-
cacia dos servicios pablicos.

Referiuse a continuacién o relator 4s vias de partici-
pacion na determinacién nas condiciéns de traballo. A
primeira, a negociacion colectiva, foi deica agora unha
via de contornos limitados e restrinxidos, sobre todo en
materia econoémica: a Lei 9/1987 s6 permitia negociar,
en relacion con ela, a aplicacién de retribucions. Pro-
gresivamente vanse ampliando os seus contornos, sobre
todo a partir do Pacto do 6 de abril de 1990 e da Lei
7/1990. En canto 4 consulta, non se dirixe 4 consecu-
cion de acordos ou pactos. Debillase na Lei 9/1987 co-
mo un procedemento alternativo da negociacién colec-
tiva, para supli-las stas insuficiencias. Coa extensién do
ambito da negociacion, a consulta vai progresivamente
decaendo. A participacién institucional supon un mero
contraste de pareceres, pero sen chegar & negociacion
mesma. Implica certa participacién na empresa, neste



caso, na Administracion Publica. Por ultimo, hai unha
cuarta via de participacién, ainda que implicita, non ex-
plicitada na lei: intervencién nos procesos lexislativos,
xurdindo deste xeito o fenémeno das leis pactadas. Su-
pon unha certa peculiaridade: perséguese non o asina-
mento dun pacto ou acordo, senén a presentacion dun
proxecto de lei por parte do Goberno.

Pasando a tipoloxia dos acordos, é de sulifia-la ausen-
cia da expresion “negociacion colectiva” ou “convenio
colectivo” por unha especie de tabt ou reserva do le-
xislador, sendo utilizadas no seu lugar as expresions “acor-
dos” e “pactos”. A lei non ofrece criterios para diferen-
cia-los acordos dos pactos. Intuitivamente, distinguese
pola materia, pero mais polo seu rango ou transcen-
dencia: os acordos tefien un dmbito material moi limi-
tado, céntranse sobre materias competencia do Gober-
no, dos consellos das CC.AA., ou dos plenos das corpo-
racions locais. En canto 6 Goberno, estas materias vefien
recollidas na LMRFP. Os pactos dependen, para a stia va-
lidez, dun acto adicional, como € a aprobacion expresa
e formal por parte do érgano correspondente, o cal non
quere dicir, como noutros ordenamentos estranxeiros,
que a sta validez dependa dunha transposicion a unha
norma regulamentaria.

Pasando 6 posible contido dos acordos e pactos, € de des-
tacar unha progresiva ampliacion das materias negocia-
bles. A relacion das mesmas ten aparencia de exhausti-
va, pero os seus contornos son imprecisos e flexibles.
Tratase dunha relacién ampla, pero moi reiterativa e con
escaso rigor, o que a fai dificil de entender e interpretar,
e, en definitiva, provoca certo confusionismo. Pédense
facer varias clasificacions das materias negociables, unha
das cales pode se-la seguinte:

1. Materias econémicas: contén o catalogo diversas
precisions: a) determinacién das retribuciéns (proba-
blemente referencia a estructura e contia inicial das mes-
mas). Neste tema, a Lei 30/1984 MRFP é moi detallada
e 0 xogo da negociacion, consecuentemente, ten que ser
limitado; b) incremento das retribuciéns. Tamén aqui
xo0ga moito o marco lexislativo, esencialmente as leis
presupostarias, pero a negociacion colectiva neste caso
pode actuar como un prius, anteriormente 0s incrementos
lexislativos; ¢) aplicacién das retribucions, € dicir, posta

en practica das mesmas; d) en xeral materias de indole
econdmica, e e) en xeral, toda materia que afecte as re-
tribucions e a regulacion da que se esixa norma de ran-
go de lei. Estas das menciéns son as mais xenéricas e,
por tanto, as mais dificiles de comprender.

2. Conformacién e organizacion do cadro de perso-
al: este grupo inclie novidades menores c6 anterior na
Lei 7/1990, de xeito que gran parte do seu contido fi-
guraba xa na Lei 9/1987. Incle: a) clasificacion de pos-
tos de traballo; neste tema, o Pacto de novembro de 1991
contén compromisos adicionais; b) sistemas de ingreso,
provision e promocion profesional; ¢) preparacion e de-
seno da oferta periddica de emprego; d) determinacion
dos programas e fondos para promocion, formacioén e
perfeccionamento; e e) en xeral, toda materia que afec-
te 6 acceso a funcién publica e & carreira administrativa
e a regulacion da cal esixa norma con rango de lei. A es-
tas materias tamén se refire o Pacto do 1991, e ademais
engade outros temas non incluidos na Lei: emprego de
persoal eventual ou interino, meirandes compromisos
de subministracién de informacién por parte da Admi-
nistracién Piblica, promociéon de medidas de formacién
profesional, etc. Por Gltimo, tamén nestes temas ten
unha sinalada incidencia a LMRFP.

3. Condici6ns de traballo: as referencias nesta area
son indirectas e xenéricas, imprecisas as mais das veces:
a) medidas sobre satde laboral; sobre este tema, tamén
aludido no Pacto do 91, estase a preparar un proxecto
de lei; b) en xeral, toda materia que afecte & prestaciéon
de servicios; ¢) en xeral, toda materia que afecte 4s con-
dicions de traballo, e d) en xeral, toda materia que afec-
te as condici6éns de traballo e a regulacion da cal esixa
norma con rango de lei. Non hai, contrariamente, dis-
posincions atinxentes directamente 4 xornada e tem-
po de traballo. O Pacto do 91 recolle unha ampla alinea
sobre xornada e tempo de traballo.

4. Materia sindical: sobre este tema, a LOLS inflte de-
cisivamente. Hai na LOR unha referencia particular,
cal é propostas sobre dereitos sindicais e de participacién,
e outra xenérica, materia sindical en xeral. A particular
non parece referirse 4 negociacion, senén a “propostas”,
que poden ou non ser aceptadas pola Administracion.
Pero interpretado este inciso desde unha perspectiva sis-



tematica, hai que concluir que tamén é unha referen-
cia 4 negociacion. O Pacto do 91 contén, pola sta vez,
unha referencia concreta a esta materia: aplicacion da
Lei 2/1991, sobre dereitos de informacioén dos repre-
sentantes dos traballadores en materia de contratacién,
6 ambito da funci6én publica.

5. Proteccién social: incorpéranse con esta alinea gran-
des posibilidades de negociacion, mais ca no eido la-
boral: a) determinacion de prestaciéns e pensions de cla-
ses pasivas; neste caso, a alusion € a negociacion direc-
ta, non a preparacion de normas, ainda que hai que ter
en conta as normas legais, limitadoras desta compe-
tencia negocial; b) mellora das condiciéns de vida dos
xubilados; e ¢) en xeral, materia asistencial. O Pacto do
91 refirese, nesta orde de ideas, 4 axuda familiar.

6. Materia colectiva: non se fan referencias especificas,
pero si unha xenérica e unha particular: a) en xeral, am-
bito de relaciéns entre funcionarios ptblicos e as stias
organizacions sindicais coa Administracion; esta refe-
rencia xenérica permitiria negociar, por exemplo, sobre
a estructura e procedemento da negociacion e tamén so-
bre o deber de paz; o Pacto do 91 reafirma esta posibi-
lidade; e b) en particular, comisiéns de seguimento dos
acordos. Tratase da translacién da denominada “comi-
sion paritaria” dos convenios colectivos laborais 6 am-
bito da Administracion.

7. Clausulas de encadramento: a) partes interve-
nientes, que asinan o acordo ou pacto; b) ambito per-
soal, funcional e territorial; e c) prazo de vixencia. Son
esixencias de todo convenio, pero non aportan conti-
dos novos e especificos.

Rematou o prof. Garcia Murcia a sta intervencion
aludindo xenericamente 6s limites da negociacioén co-
lectiva, referindose 4 lei, a reserva de lei do art. 103.3 da
Constitucion en materia de estatuto da funcion publi-
ca, e finalmente, s materias sobre as que non é obri-
gatoria a negociacion e quedan & marxe do proceso de
negociacion, concretamente as potestades de organiza-
cién da Administracion, os procedementos adminis-
trativos e mailo exercicio dos dereitos dos cidadans an-
te os funcionarios ptblicos. g

